
Årsmeldinga skal gi eit bilete av aktiviteten i idrettslaget, styret sitt arbeid og undergruppene 

sin aktivitet. Saman med rekneskapen skal årsmeldinga gi ein god oversikt over aktivitet og 

økonomisk status i klubben. 

Sakliste og saksdokument for årsmøte i  

Suldal Idrettslag 
 

 

 

Sakliste: 
Sak 1:   Godkjenning av dei stemmeberettiga 

Sak 2:   Godkjenning av innkalling 

Sak 3:   Godkjenning av sakliste 

Sak 4:   Godkjenning forretningsorden/møtereglar 

Sak 5:   Val av dirigent 

Sak 6:   Val av referent 

Sak 7:   Val av to medlemmer til å underskriva protokollen 

Sak 8:   Godkjenning av idrettslaget si årsmelding og undergruppene sine årsmeldingar 

Sak 9:   Godkjenning av idrettslaget sin rekneskap i revidert stand  

Sak 10:  Fastsetjing av medlemskontingent  

Sak 11:  Godkjenning av idrettslaget sitt budsjett 

Sak 12: Godkjenning av reiseregulativet 

Sak 13:  Godkjenning av idrettslagets organisasjonsplan  

Sak 14: Val 

 

 

 

 

 

 
Inkludert er desse dokumenta: 

- Hovudstyret og undergruppene sine årsmeldingar 

- Prosjekt Prestavikjo årsmelding 

- Rekneskap med revisors beretning 

- Styret sitt forslag til budsjett 

- Styret sitt forslag til organisasjonsplan 

- Valkomiteen si innstilling og styret si innstilling til ny valkomité 

 

 
 

 

 

 

 

 

 

 

Suldalsosen 12. mars  2024 

For styret i Suldal idrettslag 

Helen Moen Gjuvsland, leiar

SAK 1:  GODKJENNING AV DEI STEMMEBERETTIGA 
For å ha stemmerett må ein vere fylt 15 år, vore medlem av idrettslaget i minst ein månad og ha 

oppfylt medlemskrava.  Det same gjeld der ein person skal oppnemnast som representant til 

årsmøte/ting i overordna organisasjonsledd.  Ingen kan møte eller stemme med fullmakt.  Lovlig 

innkalla årsmøte er vedtaksført dersom det møter eit antal medlemmer som minst tilsvarer antal 

styremedlemmer. 

 
Forslag til vedtak:  Stemmeberettiga medlemmer er møtt og årsmøtet er vedtaksberettiga. 

 

 

SAK 2:  GODKJENNING AV INNKALLING 
Styret kallar inn til årsmøte minst ein månad på førehand direkte til medlemane, eventuelt på annan 

forsvarleg måte, og/eller ved kunngjering i pressa, eventuelt på idrettslaget si internettside. 

 

Forslag til vedtak:  Innkalling til årsmøtet er godkjent. 

 

 

SAK 3:  GODKJENNING AV SAKLISTE 
Innkallinga viser til at saksdokumenta vert gjort tilgjengeleg på idrettslaget si nettside eller på annan 

forsvarleg måte.  I så fall skal det gå fram at dokumenta vil bli gjort tilgjengelege seinast ei veke før 

årsmøtet.  Fullstendig sakliste og andre nødvendige saksdokument med forslag til årsmøtet må vere 

gjort tilgjengeleg seinast ei veke før årsmøtet. 

 

Forslag til vedtak:  Saklista til årsmøtet er godkjent. 

 

 

SAK 4:  GODKJENNING AV FORRETNINGSORDEN - MØTEREGLAR 
FORSLAG TIL FORRETNINGSORDEN: 

 

1. Årsmøtet vert leia av valt dirigent.  

 

2. Vald referent fører protokollen. Protokollen skal underskrivast av valde medlemmer seinast 2 veker 

etter årsmøtet.  

 

3. Ingen medlemmer må gis rett til ordet meir enn 3 gonger i same sak. Med unntak av hovudinnlegg 

frå dei forslagsstillerar som har forslag på sakslista, blir taletida sett til: - 5 min. første gong. - 2 min. 

andre og tredje gong. Medlemmer som krev ordet til forretningsorden har 1 min. taletid.  Ønskjer 

medlemmer å delta i debatten, blir dette vist ved handsopprekking slik at dirigent kan oppdatera talelista.  

 

4. Dirigenten kan forkorta taletida, samt setja strek for påteikna talerar etter behov.  

 

5. Alle vedtak og val avgjerast med alminneleg fleirtal, bortsett frå dei unntak NIFs lov og idrettslagets 

lovnorm fastset.  Alle val der det føreligg fleire enn eitt forslag føregår skriftleg eller om det blir stilt 

krav om det. Blanke stemmesedlar tel ikkje, og stemmene reknast ikkje som avgitt. Øvrige 

avstemmingar skjer med handsopprekking.  

 

6. Forslag og vedtak blir ført i protokollen med tal avgitte stemmer - for og imot, samt kven som har 

hatt ordet i saken.  

 

7. Eventuelle forslag som kjem under forhandlingar, må leverast dirigenten skriftleg og vera signert med 

medlemmen sitt namn. Forslag kan berre fremjast i saker som står på saklista. Tidlegare forslag kan 

ikkje trekkjast tilbake, og nye forslag kan ikkje fremjast, etter at strek er sett eller at saka er tatt opp til 

votering.  

8. Begrepet «TIL FORRETNINGSORDEN» er for å tilkjennegi at ein er ueinig i dirigentens måte å leia 

møtet eller voteringa på. 

 

 

Forslag til vedtak:  Forslag til forretningorden er godkjent. 

 

 

 

SAK 5:  VAL AV DIRIGENT 
 

Forslag til vedtak:   Tom Garsteig vert valt til dirigent. 

 

 

 

 

SAK 6:  VAL AV REFERENT 
 

Forslag til vedtak:  Hege Hiim Steine vert valt til referent. 

 

 

 

 

SAK 7:  VAL AV TO MEDLEMMER TIL Å UNDERSKRIVA PROTOKOLLEN 
 

Forslag til vedtak:  Geir Kjetil Østebø og Venke Olene Vaarvik vert valt til å underskriva protokoll. 

 

 

 

 

SAK 8:  GODKJENNING AV IDRETTSLAGET OG UNDERGRUPPENE SINE 

ÅRSMELDINGAR 

 

 

ÅRSMELDING FOR HOVUDSTYRET SULDAL IDRETTSLAG 2023 

 

Styret si noverande samansetning er: 
Leiar:    Helen Moen Gjuvsland 

Nestleiar:   Tom Gardsteig 

Kasserar:    Astri Steinbru Lauvsnes 

Skrivar:   Hege Hiim Steine 

Styremedlem:   Geir Kjetil Østebø 

Varamedlem:   Haavard Vaage 

Leiar trimgruppa:  Gro Fisketjøn 

Leiar skigruppa:  Magnus Lunde Bakka 

Leiar økonomigruppa:  Venke Olene Vaarvik 

Leiar fotballgruppa:   Jon Bråtveit 

Leiar valnemnd:  Leif Bakka 

Medlemstal, styremøter og aktivitet 

Suldal idrettslag hadde ved utgangen av 2023 registrert 421 medlemmer. Det er ein liten nedgang med 

tanke på fjoråret, men samtidig er aktiviteten i laget god og aktivitetstilbodet er stabilt med tanke på at 

folketalet i kommunen er synkande. Så lenge trenden for folketal er som i dag, og antal elevar ved skulen 

ikkje er stigande, kan ein kanskje ikkje vente vesentleg oppgang i medlemsmassen for idrettslaget heller. 

Målet bør vera å få med flest mulig og tilby variert fysisk aktivitet til felst mulig i alle aldrar.   

 

Det er avholdt 7 styremøter sidan årsmøtet i mars 2023.  

Det er i år gjort ei endring ved at hovudstyret har hatt styremøtet utan at gruppeleiarane har delteke i 

desse. Det har vore ein effektiv og grei måte for å få ned møtevarigheita, men samtidig få sakshandsama 

viktige saker gjennom året. Hovudstyret vil tilrå denne modellen i framtida.  

 

 

Ei viktig oppgåve for styret er å sikre at medlemmene 

sine ønskje for eige lag blir oppfylt, prinsipielle saker 

blir diskutert og saker som kan danna presidens skal 

debatterast. Årsmøtet og sakshandsaminga i førekant 

av årsmøtet er den viktigaste arenaen for å bringe opp 

saker som vedkjem fellesskapet.   

 

Astrid Steinbru Lauvsnes kom inn som kasserar i 

2022. Det har fungert veldig godt, og ho har også 

hjelpt til med å få rekneskapen digital ved bruk at 

Tripletex (programvaretenesten kjøper laget 

gjennom Suldal økonomi og rådgiving).  

 

 

Akebakken  

Me ønskjer også  å komme i gong med arbeid med 

Akebakken ved Gratishaugen i lysløypa. Me har 

ikkje lukkast å få fullfinansiert planane våre, men vil 

likevel søkje om byggjeløyve slik at arbeida kan 

startast og heller fullførast i fleire etappar. 

 

 

 

Prosjekt Prestavikjo 

Arbeidet i Prestavikjo er godt i gong. Både pumptrack, tribune og 3`erbanar er påbegynt, og 

forhåpentlegvis ferdigstilt og i bruk i løpet av våren. Sjå årsmeldinga for meir informasjon om prosjektet. 

 

Frivilligfest 

Fredag 12. desember var det tid for Frivilligfest med innleiing frå leiar, fotball og ski, god mat, drøs, 

gruppeoppgåver, kjekke konkurransar og quiz. Programmet var samansatt og godt balansert mellom det 

sosiale, praktise og nyttige med tanke på drifta i idrettslaget og framtida.  

 

Sponsoravtalar 

Laget har dei siste åra reforhandla dei tre hovudsponsor-avtalane med Statkraft (går ut i 2024 og må 

reforhandlast og signerast for 2025-2027 (1+1)), Fagne/Haugaland Kraft og Sparebanken Vest. Elles 

har me eit rekkje bidragsytarar som sponsar laget og får reklameplass på stadion i Prestavikjo og ved 

Gullinghuset, og treningsklede/draktar. Også snøproduksjonen i lysløypa har mange økonomiske 

bidragsytarar som gjer produksjonen mulig deriblant Suldal kommune som ein vesentleg bidragsytar 

som også nå har gitt forutsigbarheit i årlege bevilgningar slik at ein sikrar penger til produksjon.  

 

 

Suldalsosen, 16.01.2024 

Helen Moen Gjuvsland, leiar 

Årsmelding 2023 fotballgruppa Suldal IL 
 

1.1 Styret i fotballgruppa 2023: 

Siri Handeland 

Astrid Gundersen 

Neri Fisketjøn 

Svein Øystein Berge 

Jon Bråtveit, leiar 

 

Aktive 
Fotballen rullar godt i Suldal IL. Det viktigaste målet vårt er at flest mogleg skal vera med 

lengst mogleg. I tillegg skal dei som ønskjer å utfordra seg ekstra få høve til det. 

Suldalsserien skal vera for alle gutar og jenter frå 1. klasse til vaksenfotballen (gubbafotball). 

Eit ønskje framover er å få til eit alternativ til motsatsen til gubbane, veit ikkje om me skal 

våga å kalla det for kjerringfotball!? Me tek gjerne i mot forslag til anna namn! Dei som 

ønskjer å utfordra seg meir, har Suldalsgutane- og jentene, samt a-lag for menn. Det er nokre 

år sidan me hadde a-lag for damer. 

Ein positiv utgang på året var at 22 damer meldte seg på Nyttårscupen i gymsalen. Dette kan 

vera noko å bygga vidare på. Rekorddeltaking også for menn, med 42 påmeldte. Spesielt kjekt 

at mange 9. klassingar blei med! 

Me ønskjer altså at både jenter og gutar, kvinner og menn skal gleda seg over å halda på med 

fotball på eit nivå som passar den enkelte. I år har me hatt med om lag 190 spelarar på dei 

ulike laga. Tek me med dei som var med på Nyttårscupen og som ikkje er med på andre lag til 

vanleg, rundar me 200 spelarar i 2023.  

 

Frivillige 
For å få til aktiviteten, treng me frivillige. Det er blitt sagt mykje positivt om den frivillige 

innsatsen i Suldal IL i det siste, og det er absolutt på sin plass. Me ønskjer å ha mange å ta 

av, for då blir det lettar å ta på seg ansvar og gjera jobben som trengst for å halda ballen 

rullande. 

Det blir ofte føresette som må ta på seg vervet som lagleiarar og trenarar. Slik er det, og slik 

må det vera i eit idrettslag som blir drive på dugnad. Heldigvis har me også enkelte 

ungdommar og unge vaksne som blir med som trenarar. Det er eit friskt pust, og kan vera 

motiverande, spesielt for spelarane som blir ungdommar.  

I 2023 var 22 i sving som trenarar og lagleiarar, a-laget hadde ein oppmann, 22 dommarar 

bles i fløyta – spesielt kjekt at heile 17 av desse var ungdommar under 16 år. Tre personar 

sytte for at bane og mål er i stand og fem personar sit i fotballgruppa.  

Dei som ikkje blir nemnde med namn er også viktige, her må me ta inn foreldre, besteforeldre 

og naboar som møter opp på kampar, er sjåførar, deltek på dugnad og står i kiosken på 

oppdrag frå økonomigruppa og hjelper til når trenarar ikkje kan. Tusen takk! 

1.2 Aldersbestemte klassar: 

Me er glade for å ha mange spelarar med frå dei startar på grunnskulen og oppover i 

skuleløpet. «Flest mogleg – lengst mogleg!» Me vil gjerne ha endå fleire med, og i alle fall 

lengst mogleg. Sjølvsagt veit me at det er andre tilbod som kan fenga, og at ein må prioritera 

kva aktivitet ein skal vera med på. At alle ikkje finn fotball interessant, forstår me.  

Lagbilde frå Suldalscupen 2023 arrangert av og på Sand.

Hovudtilbodet til spelarar i grunnskulealder er følgande: 

- Miniknott: 7-8 år. I 2023 2 lag. Trenarar: Kristine Bøe Berge og Helge Steinbru 

Lauvsnes. 

- Knott: 9-10 år. I 2023 3 lag. Trenarar: Lars Erik Dalva, Johnny Hetland og Jon 

Bråtveit. 

- Lilleputt 11-13 år. I 2023 4 lag. Trenarar: Tom Gardsteig, Hans Olav Brustveit, 

Dagfinn Nesbø Havrevoll og Aslak Moe. 

- Ungdomsskule 14-16 år. I 2023 2 lag. Trenar: Torjus Steine. 

 

Alle desse trenar ein gong i veka, og er med på  

- Statkraftcup i Suldalshallen. 

- Suldalsserien og Suldalcupen. 

- Røldalcup 

- Ofte ein-to andre cuper. I 2023 var det Saudacup som var ekstra cup. 

6-åringane startar med oppstart-trening med ein gong dei tek til i 1. klasse. Treningar der dei 

blir kjende med konseptet fotball. Leik og småspel. Dei rekk to treningar før dei deltek i 3’ar-

fotball på Røldalscupen.  

Torsdag er kampdag i Prestavikjo, og då yrer det med liv. Veldig kjekt. Området er under 

omarbeiding, spesielt med tanke på toalett, tribune og kiosk. Når alt er ferdig, blir det endå 

kjekkare! Det kan ikkje seiast ofte nok at kiosken er svært viktig for opplevinga av 

kampdagen. 

Også i 2023 hadde me med spelarar frå Nesflaten på laga våre. Det har og vore kjekt. I 2024 

skal desse stille eige lag igjen. 

 

Ekstratilbod 
Dei som ønskjer å spela meir fotball enn på miniknott, knott, lilleputt og ungdomsskulelaget 

hadde i 2023 følgande tilbod: 

- Ivrigtrening for 3.-7. klasse 

o Gruppesamansetning varierte noko gjennom året. Aslak Moe hadde ansvar for 

dei eldste, Lars Erik Dalva og Jon Bråtveit for dei yngste. 

- Jentetrening for 4.-7. klasse 

o Frå hausten var det rein jentetrening for denne aldersgruppa. Iren Klugtveit 

Slagstad og Jon Bråtveit var trenarar. 

Suldalsgutane- og jentene 
- Samarbeidslaga våre med spelarar frå dei fleste grender i kommunen. I 2023 hadde 

me desse laga: 

o J15: Spelarar som gjennom året var 13-16 år.  

 Trenarar: Neri Fisketjøn, Silje Lovra, Simmen Bratland, Åshild Olaug 

Sukka Mehus, Raymond Krogh. 

 Deltok i Rogaland fotballkrets sin serie, 2. div vår, 6. plass. Fekk ein 

tøff haustsesong det det vart ein del jamne kampar, men der ein ikkje 

greidde å få dei avgjerande skåringane og dermed kom sist. Om ikkje 

restultata alltid gjekk vegen, var det stadig nye spelarar som kom til, og 

det blei jobba godt med lagbygging. 

 Ein tilbakevendande utfordring er at ein etter sommaren ofte mister dei 

eldste jentene pga flytting på skule. På hausten måtte unge og relativt 

ferske spelarar ta ansvaret.  

 Var med på Sør-cup i Kristiansand. Jentene vann B-sluttspelet etter to 

sigrar og fire tap. Her må ein trekka fram at spelarar på laget gjorde 

ein stor innsats med å samla inn pengar for å delta og ha fellesbuss 

med gutelaget til cupen. 

o G15: Spelarar som gjennom året var 13-16 år. 

 Trenarar: Anders Warhaug, Michal Kral og Tom van Ruiven  

 Deltok i Rogaland fotballkrets sin serie, 2. div vår, siste plass. Ein 

svært tøff og tung vår gav tap i alle kampar. Til hausten spelte laget i 3. 

divisjon. Det betyr ikkje automatisk at nivået er vesentleg lågare. Det 

blei tøft her også, men her blei det i alle fall to heimesigrar.  

 Om det ikkje gjekk heilt vegen i serien, så gjorde laget det svært godt 

på cup. I Sør-cup i Kristiansand kom dei på 2. plass i grunnspelet, og i 

A-sluttspelet kom dei til kvartfinalen. 

 I desember avslutta laget med å delta på Score-cup på Randaberg, her 

som G14-lag. I denne cupen gjekk laget heilt til topps! 

J15 og G15 på Sør-cup i Kristiansand 2023.  

 
Vennskapskamp 
I slutten av sommarferien fekk me besøk av laget «Hope Stars» frå Midland Children Hope 

Project i Zimbabwe. Prosjektet er starta opp med anna av utflytta sandbu Anita Svendheim, 

og Sand skule har i mange år gitt pengar frå solidaritetsaksjonen sin til dette prosjektet. Hope 

Stars besøkte Noreg, deltok på Norway cup og kom til Suldal og spelte vennskapskamp mot eit 

samansett G15-lag. Ungdommane frå Zimbabwe imponerte med fint spel og godt humør. 

 

1.2.1  

1.2.2 A-laget herrer: 

Trenar: Ørjan Underbakke  

Hjelpetrenar: Jone Utbjoa 

Oppman: Tor Olav Berge 

 

To rutinerte a-lagsspelarar tok ansvar som trenarar for a-laget i 2023. Nye tankar og litt nye 

måtar å gjera ting på var det nok tid for. Ørjan såg raskt at skulle han få gjort det han ville 

som trenar, så måtte han trappa ned som spelar. Jone fekk derimot gitt alt på banen i år også. 

Uttalt mål var å bli beste «1’ar-lag». Madla 3 visste ein på førehand ville bli for tøffe. 

Kampen om å bli nr. 2 ønska Suldal å vinna, men Fiskå blei for sterke. Ein fin 3. plass vart 

resultatet, noko ein kan seia seg greit nøgd med. Også i år var det bortelag som ikkje stilte til 

start i Prestavikjo, og ein ufrivillig lang spelepause i mai-juni la litt kjeppar i hjula for 

kampflyten.  

Årets spelar blei Tom van Ruiven, årets unge spelar blei delt mellom Marius Sigstad og Isak 

B. Steine. 30 spelarar fekk registrert minst ein spelt kamp i 6. divisjon i 2023.  

Lagbilde på neste side. 

1.2.3 A-laget i treningskamp før sesongstart 2023. 

 
Gubbaserien 
Andre sesong med gubbeserie, og i år var det lag frå Jelsa, Erfjord, Haugil, Nesflaten, Suldal 

og to frå Sand. Laget blei ikkje sist i år heller. Framleis er laget temmeleg gubbete, men det 

er heldigvis blitt påfyll av yngre krefter som har funne ut at fotball er kjekt. Me har plass til 

fleire!  

1.2.4  

Gubbalaget frå debutsesongen 2022.  

 

1.2.5 Dommar: 

Som før ordnar klubbane sjølv dommarar til Suldalsserien. Her har me hatt heile 17 

fantastisk sporty ungdommar som har dømt torsdagskampane i Prestavikjo. Desse spelar 



Side 13 av 37 

 

sjølv på ungdomslaget. Takk til Lina Indrebø, Ella Tjøstheim, Rasmus Steine, Ina Fisketjøn, 

Anna Sørestad, Tor Olav Aarhus, Amund Havrevoll, Ondra Kral, Trygve Mehus Rugland, 

Gaute Gjuvsland, Emil Hagen, Hanna Hoås, Ingrid Sukka Mehus, Amalie Vaarvik, Vilde 

Tjøstheim, Anders Sørestad og Samuel Lunde. Av eldre dommarar har Sindre Vik, Jardar 

Lindås Bringedal, Svein Øystein Berge, Tom Gardsteig og Jon Bråtveit vore i aksjon.  

Kretsen har sett opp dommarar til a-lag, J15-, og G15-lag. Det har derfor vore roleg på 

dømmingfronten på kretsnivå. I 2024 blir det meir behov, og me treng absolutt hjelp av 

stødige unge og eldre vaksne for å dømma G12 og G13. Me har behov for nokon som ønskjer 

å ta dommarkurs og kan sertifisera seg for dømming av ungdomskampar. Slik det er nå, er me 

svært avhengige av ein person.  

1.2.6 Grasrottrenarkurs 

Som samarbeidsklubb med FK Haugesund, nyt me godt av å få besøk av trenarar med 

kompetanse nå og då, som kan komma med inspirasjon og tips. I 2022 kom tilbodet om gratis 

Grasrottrenarkurs, og då gjennomførte 14 trenarar del 1. I 2023 har me gjennomført del 2 og 

del 3. Så satsar me på å fullføra grasrottrenarkurset hausten 2024 med del 4. Dette kurset er 

grunnutdanninga som alle som skal ta trenarutdanning må gjennom. I 2023 var det knott og 

miniknott som var med og hjalp oss med å få gjennomført kursa.  

1.2.7 Prestavikjo stadion 

Mathias M. Vold har teke over jobben med slådding og brøyting av kunstgrasbanen. Kjekt at 

me får tak i ungdommar til denne jobben. 

Økonomigruppa sin kiosk skaper som tidlegare år og som tidlegare nemnd ei flott ramme 

rundt kampar. 

Odd Åsgeir Lunde og Geir Bjarte Hoftun er framleis baneansvarleg. 

Prosjekt Prestavikjo er komme i gong, og Pompeløypo, tribune og 3’ar-banar er nesten 

ferdig. Pompeløypo er tatt i bruk og var svært populær før frosten kom og gjorde den glatt.  

1.2.8 Skiltsponsorar Prestavikjo 

Tusen takk til skiltsponsorane på Prestavikjo Stadion, me har god plass til fleire! Me håpar de 

ser nytta i å sponsa Suldal IL. Dei fleste avtalane skal fornyast i 2024.  

Hovudsponsorar Statkraft Energi AS, Sparebanken Vest, Haugaland Kraft AS. I tillegg: Norsk 

Stein AS, BG Suldal AS, Møgedal Mek. Verkstad, Norgeshus KV Bygg Suldal AS, COOP 

Økonom Suldal, Ola Fisketjøn AS, Suldal Billag AS, Effektivt Renhold AS, Joker Suldalsosen 

(Straabø Landhandel AS), Monter Suldal, Suldal Transport AS, FK Felleskjøpet, Tveit 

Rekneskap, Forcit, Kaph Entrepenør AS, Hagen Maler og Gulvservice, TS Stangeland Maskin 

AS, Kulp As, Statnett, Suldal Service. 

 
FIKS: 
Dagfinn Nesbø Havrevoll er ansvarleg for at spelarane på kretsnivå er registrerte, samt 

ansvarleg for påmelding av lag på kretsnivå og spelarovergangar. Her gjer han framleis ein 

stødig jobb. 

Nyttårscup: 
I år blei det gjort eit grep for å få med fleire jenter og damer. Nyttårscupen starta torsdag i 

romjula med ein eigen dag berre for damene. Det kan ha vore eit godt grep, 22 damer meldte 

seg på, og for første gong fekk dei eit godt kamptilbod. Sju lag der alle møtte alle i seriespel, 

før de to beste møttest til finale.  

På gute/herresida blei det og svært god deltaking, 45 påmeldte. Det blei ein lang fredag, men 

veldig kjekt med så mange spelarar. Spesielt kjekt med mange unge som spelte for første 

gong. God aldersblanding frå 14 til langt oppi 50-åra. Det er slik det skal vera! 

Medaljørar nyttårscup 2023 for damer, høvevis sølv, gull og bronse. 

1.2.9 Medaljørar nyttårscup 2023 for herrer, høvevis sølv, gull og bronse. 

1.2.10 Gymsal: 

Fotballgruppa har ansvar for treningstider i gymsal. 

1.2.11 Økonomi: 

Viser til rekneskapen for 2023. 

Suldal Idrettslag, fotballgruppa 

Jon Bråtveit, leiar. 

22.01.2024 

Årsmelding Skigruppa i Suldal IL sesongen 2023/2024 

 

 

 

 

 
Skisesongen går frå 1. mai til 30. april og denne årsmeldinga gjeld skisesongen 2023/24 

 
Styret 2023/24: 

Leiar: Magnus Lunde Bakka  

Nestleiar: Kjersti Moe  

Skrivar: Else Kristin Hilde Krogh  

Styremedlem: Kolbein Kjetilstad  

Styremedlem: Olav Bakka Berge 

Styremedlem: Marta Bakka Lunde 

 

 

Trenarar: Lars Lunde, Magnus Bakka, Per Even Tjøstheim, Anita Birkeland Vik, Tore Vik, 

Olav Bakka Berge, Jens Marcussen, Kristian Småmo og Dagfinn Havrevoll 

 

Treningar: 

Born og ungdom frå 1. klasse til og med 10. klasse, er oppdelte i tre grupper; Skileik 1.- 3. 

klasse, Skitrening mellomgruppe og Skitrening eldste gruppe.   

 

Skileik 1.- 3. klasse trenar fast ute, tysdagar frå september. Det har vore barmarkstrening 

fram til haustferien, og frå midten av oktober var dei inne i gymsalen. Dagfinn, Kristian og 

Jens hadde ansvar. Skileik har vore hovudaktiviteten for dei yngste på treningane på snø i 

vinter. Omlag 25 ungar har vore med, pluss nokre foreldre. For 1.-3. klasse-gruppa blei det 

oppstart på snø i starten av desember, og etter det har snøforholda i lysløypa vore bra. Nokon 

frå nabogrendene har også vore med.  

Skitrening mellomgruppe trena fast ute, tysdagar frå slutten av september og det veksla 

mellom barmark og rulleski. Etter haustferien hadde denne gruppa tilbod om å vere med den 

eldste gruppa på torsdagane - i haust på styrketrening i gymsalen og i vinter på ski. Mykje av 

treningane i vinter har hatt innslag av skileik, men med noko meir innslag av spesifikk 

langrennstrening enn kva dei yngste har hatt. Olav, Anita og Tore har hatt ansvaret og rundt 

10  unge har delteke.  

 

Skitrening eldste gruppe hadde nokre treningar på våren og etter skulestart i august trena dei 

fast tysdagar. Etter fotballsesongen var over på hausten, byrja dei med torsdagstreningar i 

tillegg, og fram til desember føregjekk denne mykje inne i gymsalen som styrketrening. 

Tysdagane vart nytta til rulleski og det har vore med om lag 15 ungdomar, samt nokre 

foreldre. Skitreninga på snø kom i gang i slutten av november i Breiastøldalen, etter det har 

dei fleste treningane har føregått i lysløypa. Magnus, Lars og Per Evne har hatt ansvaret. 

Thomas og Mathea har vore trenerar på nokon av treningane. 

 

Arrangering av skirenn 2023/24 

Suldal IL arrangerte distanserennet Suldalsrennet og var medarrangør av Telenorkarusellen. I 

7 april skal Suldal IL arrangere Hamrabørennet saman med familien Sveinung Havrevoll på 

Kleivane i Hamrabø. 

 

Suldalsrennet hadde ca 120 deltakarar og gjekk i fristil, 20. januar i lysløypa. Dette rennet var 

også i år ein del av kretscupen i Agder Rogaland skikrets og det var kjekt å sjå at så mange 

lokale løparar deltok. Om lag 50 born, unge og vaksne frå idrettslaget, var med å setje preg på 

rennet.  

Telenorkarusellen har hatt om lag 150 deltakarar og Suldal IL arrangerte to av fire renn 

medan Hjelmeland IL arrangerte dei to andre. Suldal hadde ansvar for påmelding, tidtaking og 

premiering. 

Deltaking på skirenn 2023/24 

Suldal IL sine løparar var representerte ved ei rekke renn, frå lokale sonerenn, til kretsrenn, 

KM, Ungdommens Holmenkollrenn, Hovedlandsrennet, vestlandsmeisterskap og turrenn. 

Løparane til Suldal IL markerte seg godt på resultatlistene og hadde blant anna kretsmester i 

KM distanse klassisk og fristil  og sprint fristil, samt ungdomsløparar som hevda seg høgt 

oppe i nasjonale renn. I tilegg har Suldal IL to deltakarar i Junior Norgescup som leverer gode 

reultat. 

 

Mange Suldalsløparar deltek også på fleire rulleskirenn, m.a på Blinkfestivalen og  KM 

rulleski på Evje. På blinken i Sandnes hadde Suldal IL løpar som gjekk heilt til topps.  

 

Miljøtiltak: 

Det blei arrangert klubbtur til Hovden før jul og KM i Sirdal i januar. Forutan skirenn på turen 

til Hovden, arrangerte Hovden Skigymnas ei god treningsøkt for alle, kor teknikktrening 

gjennom skileik var hovudmotto. Trenarane har òg vore flinke til å variere treningane og har 

stadig innslag av leik, også for dei eldste. Dette er med på å lage skitreninga til ein arena for 

dei aller fleste, både dei som berre er med på treningane og dei som satsar meir i 

konkurransar. Den eldste gruppa hadde helgetur til Krossvatn turisthytte i April som eit sosialt 

tiltak. I tillegg hadde mellomgruppa og den eldste gruppa tur til skitrekket i Håradalen ein 

tysdag i mars. 

 

Sonesamlingar i sone Ryfylke 

Suldal IL arrangerte sonesamlig saman med Hjelmeland, på barmark på Suldalsosen 22. 

oktober. God deltaking frå Suldal, Hjelmeland og Karmøy.  

 

Investeringar/vedlikehald 

Det er kjøpt inn orgeltramp og hopp til skileik. Det har også blitt kjøpt inn nye 

tidtakingsbrikker.  

Generelt tilsyn i lysløypa er gjort. 

 

Dugnad 

I tillegg til å stille på dei vanlege dugnadane for idrettslaget, har skigruppa tilsynet med 

Gullinghuset etter eigen avtale. Det er også gjennomført mange timar dugnad i samanheng 

med skirenn og snøproduksjon. Det blei av eit par foreldre også utført dugnad for Suldal IL på 

blinken i sommar 

 

Snøproduksjon 

Det vart produsert snø frå stadion og ut til Høgtalarbakken slik at ein har hatt ein runde på om 

lag 1,5 km med kunstsnø. Produksjonen vart gjennomført i løpet av vel 6 døgn mellom 28. 

november og 7. desember. Gullspor byrja første planeringa av traséane etter nokre dagar kor 

snøen fekk tørke, og dei første løypene låg klare om lag 5. desember. I løpet av desember fekk 

me ein heil del natursnø i tillegg, men då dette var ein svært lett snø med lite vatn i, gjorde det 

godt med eit lag heimelaga snø i botn. Det har difor vore stabile forhold frå tidleg desember 

og mest sannsynleg til det vårast. Dette er til stor glede for skigruppa, men òg for andre 

brukarar av lysløypa slik som hyttesuldøler og leirskule. 

Det er ein fast gjeng på seks personar som står klare til å produsere snø når forholda er rette, 

med stilt, kaldt vêr på førjulsvinteren. Det vert sett opp ein vaktplan som går 24 timar i 

døgeret, og ein held det gåande til ein har produsert nok snø. I tillegg vert det sett opp 

dugnadsliste med personar som er med som hjelpemannskap ved trong for større flyttingar og 

liknande. Den faste snøproduksjonsgjengen vert godtgjort per time. 

Snøproduksjon er kostnadskrevjande, særskilt med dei straumprisane ein har hatt om vinteren. 

Idrettslaget har gjort avtalar med fleire bedrifter og hytteforeiningar om økonomiske bidrag, 

samstundes som Suldal kommune har gjort vedtak om årleg bidrag med inntil kr. 200.000 til 

drift. 

 

 

Trenarar/styre/føresette 

Drifta i skigruppa er heilt avhengig av aktive og initiativrike trenarar og styremedlemer i 

skigruppa, og ikkje minst støttande føresette. Både trenarar og styre har saman med føresette 

gjort ein fantastisk jobb, oppgåver er fordelte og mange har teke ansvar. Trekkjer spesielt 

fram organiseringa av mannskap til skirenna som idrettslaget arrangerer, kor me har fått ein 

solid «stamme» av mannskap som alltid stiller opp og bidreg til at arrangementa flyt godt. 

 

 

Tankar om framtidig aktivt skimiljø. 

Suldal IL er basert på frivillghet, og det er verdiar som er viktige å ta med seg. Det betyr også 

at spesielt i ski og individuelle sportar krev det mykje av foreldre, både av tid men også 

penger.  Det eg ser på som ein viktig ting også vidare, er at me står i saman som lag når me 

reiser på skirenn her til bygds, men spesielt utabygds. Med dette meiner eg at det kan vera lurt 

å stå isaman om skismøring og den type ting, slik at me framstår samla. Då vil det vera 

enklare for barn og unge å delta sjølv om foreldra ikkje er nokon smørjespesialistar. På den 

måten er det enklare å få fleire med tidlig, men også at me klarer å få dei eldste ungdomane til 

å kjenne på lagfølelsen lengst mogleg. 

Ein utfordring som melder seg meir og meir er at ski er ein heilårsidrett i likheit med fotball. 

Mange av dei største skihendingane skjer nå på sommaren, her er det viktig at me frå Suldal 

IL stiller. Dette betyr at ein også bør ha noko meir organisert trening på ski året igjennom. 

Men me bør også halde på det at barn og unge kan trene både ski og fotball, i eit relativt lite 

bygdemiljø.   

 

 

 

 

 

 

Suldalsosen 04. mars 2024 

Magnus Lunde Bakka 

ÅRSMELDING 2023 – ØKONOMIGRUPPA SULDAL IL 

 
 

Styremedlem: Ranveig Hjorteland 

Styremedlem: Ragnhild Sagsveen 

Leiar:  Venke Olene Vaarvik 

 

 

Vinteren 2023 arrangerte Suldal IL 

Suldalsrennet og 1. og 4. Skikarusell 

og økonomigruppa hadde ansvar for 

kiosken. Her var det sal av saft, kaffi, 

smoothie, pølse i brød, lappar og 

sjokolade. Det er kioskdagar som er 

travle og godt besøkte. Då er det veldig 

godt ha tri stykk som står bak disken. 

Siste rennet var 23.mars, så då er det 

ein liten pause i økonomigruppa før fotballen sparkar i gong. 

Kiosken i Prestavikjo starta sesongeen 4.mai, då spela både miniknott og G15 Suldalsgutane, 

medan A-laget sparka i gong 7.mai, då og med kiosk. Me valte å ha ein impuls tjuvstart då 

Suldal A-lag hadde treningskamp mot Ølen IL. 

Me sette opp dugnadsliste til 11 kampdagar på vårparten og 9 kampdagar på hausten. Då i 

hovudsak A-lags kampane, Suldalsserien (torsdagskampane) og at Suldalsjentene og -gutane 

skulle få minst ein kioskdag. I tillegg hadde me nokre impulsopningar blant anna då Hope 

Star Zimbabwe gjesta Prestavikjo og Suldalsgutane. Det vart første gong Hope Star spelarane 

fekk smaka lappar, til stor glede. 

Me har i år fortsett med å legga ut bilde og informasjon på Suldal IL si facebooksida for å 

informera om open kiosk og kva som skjer. Det syns me har fungert  veldig godt. 

I oktober var ein god gjeng på nedvask av Gullinghuset føre skisesongen starta.  

Nå ser me fram til skisesongen som ligg føre oss. 

Me vil avslutta med å takka alle som stiller opp når me sender ut dugnadslister – tusen takk 

for all god hjelp. Utan dykk klarar me ikkje å stille med kiosk eller nedvask av Gullinghuset. 

Me ønskjer og å takke de som vel å handle i kiosken vår. 

 

 

Venke Olene Vaarvik 27.02.2024 

Leiar økonomigruppa 

 

 
 



Side 20 av 37 

 

Årsmelding 3-Trimgruppa Suldal IL 

 
Styret:  

Gro Fisketjøn (leiar)  

Anne Brit B Steine  

Terje Gjuvsland  

  

Me har hatt sporadisk kontakt gjennom året der me har 

fordelt oppgåver etterkvart (nokre fysiske,men flest telefonmøter)  

Nytt av året er at Skogstrimmen har utvida med eit nytt turmål 

til Bjødlenuten med kasse og bok på veggen på hytta (godt synleg)  

Har merka sti opp som 

går utanom myra noko somfungerar greit.Laga nokre små bruer 

over bekkjen og flytta på skilta i samråd med kommunen. Større prosjekt 

med stiar over myra blir lagt på is inntil vidare.  

Sand Skule har laga nye merkepinnar for kommunen , me har fått både små til 

å hengja i trær og store til å settja i mark/myr.  

Me er igong med å få opp nye og fleire av desse påstiane våre.  

Terje har fått skilta til Stråpanuten opp som har vore lagra hjå Egil Fugleberg 

i mange år(pga manglande godkjenning av grunneigar)  

  

  

  

Ved oppteljing av Skogstrimmen har det vore oppgong   

(557 meir enn fjoråret).  

Førlandsøyane:   1921 stk.         Vinnar: Anne Brit B Steine  

Vassbotn :             910 stk.         Vinnar: Tonje Lund Ness  

Stråpanuten:         692 stk.          Vinnar: Gotfred A Ersland  

Prestastølen:         274 stk.         Vinnar: Ronny Mehus Rugland  

Gunntveitåsen:      427 stk.         Vinnar:Jan Erik Kristensen  

Vinjarnuten:            143 stk.         Vinnar: Jofrid Vik Hjorteland  

Fisketjønsvardane:  85 stk.          Vinnar: Kari F Steine   

Midtstølen:               88 stk           Vinnar: Reidun Hjorteland  

Bjødlenuten:            572 stk         Vinnar: Elisabeth Sagsveen  

TIL SAMAN:   5112 stk. ( 8493 stk. i 2021 og 4555 i 2022)  

  

Det er aktivitet med fellestrim for damer ved Linda  kvar torsdag.   

Der er det godt frammøte.  

Gunn Tove Eikeland har samla ei gruppa på 5-10stk kvar torsdag til yoga.  

Jon Bråtveit har gubbatrim- der er der frå 6-12 på treninga  

Styrketrening v/Geir Bjarte er igong igjen(mest brannvesen sitt mannskap)  

Dametrimmen har ikkje vore aktiv i 2023 pga dårlig oppmøte  

Trimgruppa har fortsatt ansvar for tilsyn av Dagsturhytta på Bjødlenuten.  

Hytta blir mykje besøkt av både små og store. Skuleklassar,barnehage,lag og 

organisasjoner har tatt turen opp i alle slags vær.  

Me er jevnligt oppom for å sjå at den ser ryddig og grei ut. Terje har skoga/ 

rydda fint rundt hytta. Folk er flinke å rydda etter seg så det 

har ikkje vore mykje arbeid for oss, er meir at me må svinga oppom 

for å fylgja med.   

Største utfordringa har vore batteriet , men skal nå vera i orden.  

  

  

Suldalsosen 03.01.2024  

Gro Fisketjøn  

Årsmelding 2023 
«Prosjekt Prestavikjo – eit nærmiljøanlegg for 
alle!» 
 

2 Ressursgruppe: 
Det blei våren 2022 spurt etter 
folk som kunne vera 
interesserte i å bidra i ei 
ressursgruppe for prosjektet. 
Mange meldte seg, og gruppa 
består i dag av: 
Jon Bråtveit (leiar), Astrid 
Gundersen, Dag Fisketjøn, 
Hege Hiim Steine, Helen Moen 
Gjuvsland, Helge S. Lauvsnes, 
Jens Marcussen, Kjersti Moe, 
Neri Fisketjøn, Olav Berge 
Bakka, Raymond Krogh, Siri 
Handeland, Stian Ollila, Svein 
Øystein Berge, Tom Gardsteig, 
Tore Vik. 

3 Bakgrunn 
Prestavikjo stadion er ein 
fotballbane med godt kunstgras 
og ei flott plassering sentralt i 
bygda. Bortsett frå banedekket, 
er det ikkje lagt godt til rette til 
så mange andre fasiliteter. Me 
ønska å gjera Prestavikjo til ein 
samlingsstad og eit 
aktivitetsområde som når breitt 
og mange. Viser elles til 
årsmeldinga for Prosjekt 
Prestavikjo 2022 for fleire 
detaljer om bakgrunn, 
vurderingar og planar. 

     Teikningar: Nenad Ignjatic 

4 Spelemiddelsøknadar 2023 

5 2023 starta med 
å senda inn 
spelemiddelsøknadar. 
Administrasjonen i 
Suldal kommune mottok 
desse og hjalp til med å 
få dei korrekte og 
innsendt til Rogaland 
Fylkeskommune som 
handsamar søknadane. 
For å få setta i gong 
med eit 
spelemiddelanlegg, må 
det vera godkjent frå 
fylket. Først då utløyser 
me midlar frå 
kommunen. Administrasjon og politikarar i Suldal kommune, samt idrettsråd, har heile tida 
vore postitive og støtta prosjektet. 
 
Følgande er alt løyvd av spelemidlar: 
Nærmiljøanlegg:  
Sandvolleyballbane Ny 87 000 
Turnbasseng Trimpark Ny 300 000 
Balansepark Trimpark Ny 0 – ikkje ferdige planar 
3-arbane Fotballbane kunstgress Ny 300 000 
Fleirbruksbane Fleraktivitetsområde (aktivitetspark) Ny 300 000 
Freesbeegolf Fleraktivitetsområde (aktivitetspark) Ny 0 – ikkje ferdige planar 
 
Ordinære anlegg: 
Universell utforming Flerbruksområde (ute) Ny 0 – ikkje aktuelt, alle nye anlegg skal vera 
universelle. 
Pumptrack BMX-anlegg Ny 687 000 
Rulleski Langrennsanlegg Ny 0 – omregulert til asfaltert turveg 
Lysanlegg Flerbruksområde (ute) Ny 305 000 

Nye 
søknadar 
2024: 

Dei fleste av søknadane blir justerte med nye tal og utfyllande dokumentasjon, slik at me 
håpar følgande blir godkjent i 2024: 
 
 

1. Asfaltert turveg til rulleski og universell adgang til anlegga. 

2. Pumptrack med lys (spelemiddel) 
3. 3 stk 3’ar-banar fotball med lys (spelemiddel) 

4. Fleirbruksbane med lys (spelemiddel) (nærmiljøanlegg) 

5. Turnbasseng med lys (spelemiddel) (nærmiljøanlegg) 

6. Balansepark med lys  (spelemiddel) (nærmiljøanlegg) 

7. Oppgradering lys kunstgrasbane  (spelemiddel) 

8. Padletennis med lys  (spelemiddel) (nærmiljøanlegg) 

9. Sandvolleybane med lys  (spelemiddel) (nærmiljøanlegg) 

 

Freesbeegolf har me ikkje funne nokon veldig god trasè til endå, slik at den treng meir planlegging.  

6 Andre anlegg 

Anlegg som ikkje er spelemiddelanlegg som me må dekka 100% av sjølv: 

- Tribune 

- Pentanque/boccia 

- Kiosk 

- Sitteplasser 

- Grillområde 

- Lydanlegg 

- Resultat-tavle 

- Granulatgjerde 

Dette blir gjort når me har full kontroll på spelemiddelanlegga. Unntaket er tribune, som nesten blei 

ferdig i 2023.  

7 Nye utfordringar og oppdagingar 
I store prosjekt møter ein ofte på utfordringar ein ikkje har tenkt på. Det kan nemnast tre som 
dukka opp i 2023: 

- Eksisterande lysmaster må skiftast ut, sidan ingen går god for om dei tålar nye 
lysarmatur. Ekstrautgift på om lag kr 2.000.000,- 

- I spelemiddelsøknadane i 2023 blei alt grunnarbeidet og asfaltering ført inn under 
rulleskiløype. Når denne ikkje blei godkjent, måtte me førebels nytta eigne mildar for 
å gjennomføra grunnarbeidet til det me ville bygga. Derfor blei det kun pumptrack, 
kalla «Pompeløypo», og 3’ar-banar som blei bygd av spelemiddelprosjekta. Resten 
må venta til godkjenning i 2024. 

- Misforståing rundt kva som blei løyvd av forskottering av spelemidlar frå Suldal 
kommune. Her må derfor Suldal IL i første omgang finna midlar sjølv av eige budsjett 
til å dekka i underkant av kr 500.000,-. Desse vil ein få tilbake, men det kan medføra 
at enkelte av anlegga me sjølv skal finansiera må venta.  

 
På den positive sida kan ein melda om at alle spelemiddelanlegg som har lys som 
tilleggselement får vesentleg større del av budsjettet dekka gjennom spelemidlar. Suldal IL 
kjem derfor positivt ut med fleire hundre tusen gjennom å lyssetta dei ulike anlegga. Dette er 
gunstig både økonomisk og ikkje minst med tanke på auka bruk av anlegga. 

8 Påbegynte anlegg 
Følgande er gjort i 2023 på anleggsfronten: 
 
Tribune: 
Ola Fisketjøn AS har gjort grunnarbeid til tribune i skråninga mellom fotballbane og Suldal 
samfunnshus. Her er det bygd eit platå av betongklossar med ifyll av masse. Det er blitt laga 
flott tilkomst ovanfrå med veg, og i forkant er det bygd ein kulvert som vil bli ein del av den 
asfalterte vegen som kan nyttast til rulleski. I tillegg stabiliserer kulverten tribunen.  

Norgestribunen har 
montert tribunen, med 
hjelp av lokal dugnad. Då 
tribunen var ferdig 
montert, kom det innspel 
om at den burde vore 
heva. Dette medførte at 
ein dugnadsgjeng 
demonterte tribunen, Ola 
Fisketjøn AS heva platået, 
og dugnadsgjengen 
monterte opp igjen 
tribunen. Dette gav eit flott 
resultat. Nå får ein endå 
betre utsyn, og tribunen 
blir tettare knytt opp mot 
Samfunnshuset og 
kommande kiosk.  
 
Ola Fisketjøn AS har gitt 
massar og gode rabattar 
på arbeid og transport som tilskot til prosjektet. Verdien på dette kjem me tilbake til. 
Ølen Betong har gitt halv pris på betongbyggeklossane.  
 
Våren 2024 vil ein montera trapp frå tribune ned til bane, ein skal så i gras i skråning og 
asfaltera både på oppsida og nedsida. Målet er at trapper kjem kjapt på plass når frosten fer 
slik at tribunen kan takast i bruk, ein sår våren 2024, og at asfalt kjem hausten 2024.  
 
 
Pompeløypo – pumptrack 
BG Suldal AS har stått for grunnarbeid og prosjektering av området. Steine Transport AS har 
køyrt massar frå Norsk Stein. Trailhead Nesbyen har på oppdrag av Uniqa designa og bygd 
pompeløypa. BG Suldal var også med og bistod ved bygginga. NCC stod bak asfaltering.  
 
Pompeløypo blei opna i slutten av september, og vart svært godt besøkt fram til frosten kom. 
Her var folk i alle aldrar og frå fleire stadar i kommunen. Denne har potensiale til å bli eit 
trekkplaster. 
Det gjenstår ein finpuss rundt banen, kunstgras langs kantene, singel i midten av øyene, 
kontrastmaling på nokre av kantene. Skal bli ferdig våren 2024. 
 
Også her må me gi kreditt til vakne sjeler i ressursgruppa som kom med innspel og peika på 
kor viktig det var at me la noko ekstra i hopplinja. Utan den hadde ikkje løypo vore den same.  
 
BG Suldal AS har gitt gode rabattar på arbeid, transport og prosjektering som tilskot til 
prosjektet. 
Steine Transport AS har gitt oss gode prisar på transport av masse. 
Norsk Stein AS har gitt gratis massar til både pompeløypo og til resten av prosjektet.  

3’ar-banar 
BG Suldal AS har gjort ein stor jobb med grunnarbeid og innmåling for banane. Sjølve 
banane er sett opp 100% på dugnad. Fram til nå er det brukt i underkant av 200 
dugnadstimar på montering, og framleis gjenstår å rulla ut pad og kunstgras, samt montera 
mål. Dugnadsgjengen har vore frå grunnskulealder til pensjonistar, og desse har målt opp, 
bygd vant, slått i armering, stabilisert vanta, støypt, lempa på grus og skrudd og skore på 
toppstål. Dugnadsgjengen på desse banane, samt tribunen, har gjerne vore noko «intern». 
Ein kom til at ein hadde dårleg tid før vinteren, og at det var lurt at det var mykje dei same 
som var med frå gong til gong slik at ein ikkje måtte setta seg inn i kva montering og kva 
andre har tenkt. Dei neste dugnadsprosjekta vil ein gå «breiare» ut. Alle som vil skal få bidra! 
 
Når frosten fer, skal dugnadsgjengen gjera gjenståande arbeid, slik at banen er klar tidleg 
våren 2024. 
 
Monter Suldal har gitt material til å støtta opp vanta før støyping som støtte til prosjektet. 
Ølen Betong var leverandør av betong.  

Anna arbeid som er gjort: 
Suldal Service AS har sprøyta området slik at ein kan gjenbruka massar. 
BG Suldal AS har grove grøfter og montert og støypt fundament til to av dei kommande seks 
nye, store lysmastene. 
JK Elektroservice AS har lagt klart kablar til deler av det elektriske anlegget. 
Det er gjort målingar på dugnad for å teikna inn anlegga på rett stad. 

9 Budsjett og finansieringsplan 
Det blei endring i budsjettet då me måtte til med nye lysmaster. Då måtte me ein ny runde 
med søknadar om tilskot, både i næringsliv og til kommune. Midla til å gjennomføra er nå på 
plass, i alle fall til alle delene av prosjektet som er spelemiddelprosjekt. Når dei er 
gjennomført, vil ein sjå på kva som står igjen til andre deler av anlegget. 
 
Prosjektet er nå budsjettert til 14,1 million, der idrettslaget står oppført med 5 mill, Suldal 
kommune 4,1 mill og spelemidlar frå Rogaland Fylkeskommune 5 mill.  
Det er budsjettert opptil 5% buffer, og dugnadsverdien vil også få innverknad på sluttsummet 
idrettslaget skal ut med.  
 
Finansiering Suldal IL: 

Givar Sum 

Eigenkapital Suldal IL kr 180 000 

Sparebanken Vest kr 800 000 

Grieg Seafood kr 100 000 

Ryfylkefondet kr 400 000 

Norsk Stein kr 20 000 

Hjelmeland sparebank kr 100 000 

Suldal bygdekvinnelag kr 5 000 

Tjøstheim kraft kr 50 000 

Stråpa Kraft AS kr 50 000 

Vaage Kraft AS kr 15 000 

SR-Bank kr 600 000 

Sauda Sparebank kr 251 000 

Statskog kr 10 000 

Nedre Suldal sanitetsforeining kr 20 000 

Statkraft "Min hjertesak" kr 10 000 

Veka kraft kr 10 000 

Sr-Bank eldsjel kr 25 000 

Kleivane Kraft AS kr 20 000 

Gåver og eigenkapital kr 2 666 000 

 +Forskottering mva-komp 2023 Suldal kommune  kr 1 500 000  

 +Forskottering mva-komp 2024 Suldal kommune kr 500 000 

Total eigenkapital kr 4 666 000 

Konservativt anslag dugnad kr 400 000 

Totalt kr 5 066 000 

Gratis masse Norsk Stein  

50% på betongblokker Ølen Betong  

Rabattar på transport Steine Transport AS  

Rabattar på transport og arbeid, gratis prosjektering BG Suldal AS  

Rabattar på transport og arbeid, gratis massar Ola Fisketjøn AS  

Gratis material Monter Suldal   

NB: Det er verd å merka seg at spelemiddelprosjekt medfører tilbakeføring av mva-utlegg i 
prosjektperioden. Dette kan ein ikkje budsjettera med, men det er midlar som utbyggar vil få 
tilbake når prosjektet er ferdigstilt. Suldal kommune har forskotert kr 2.000.000,- til prosjektet 
som Suldal IL må tilbakebetala.  

10 Vegen vidare 2024: 
- Januar: 

o Fornya spelemiddelsøknadar. 
- Februar:  

o Få opp lerret/kunst i foajè slik at lokalet kan fungera som møtelokale. 
- Mars: 

o Ferdigstilla 3’ar-banar og trapp ned frå tribune. 
- April: 

o Ha klar kiosktilbod ved Samfunnshuset/foajè. 
o Få på plass kunstgras og singel ved pompeløypo. 
o Så i gras rundt tribune. 

- Mai: 
o Få svar på spelemiddelsøknadar. 
o Kartlegga passande trasè for freesbeegolf. 

- Juni-august: 
o Gjera grunnarbeid på 

 Fundament til lysanlegg og grava kablar. 
 Nordre sving med fleirbruksbane og padeltennis. 
 Søndre sving med turnbasseng og sandvolleyball 
 Asfaltert turveg indre bane og Lågastien 
 Balansepark og pentanquebane ved ballbu. 

- September-november: 

o Avgjera kor ein ønskjer freesbeegolf. 
o Montering av  

 Fleirbruksbane 
 Padeltennis 
 Turnbasseng 
 Sandvolleyball 
 Balansepark 

- September: 
o Sjekka at budsjettet er i rute og at ein ikkje treng søkja om meir midlar i 

kommunebudsjettet. Eventuelt senda inn innspel til kommunebudsjett. 
- Desember: 

o Gjennomgå og fornya spelemiddelsøknadar. 
o Laga plan for gjennomføring av det ein eventuelt ikkje er blitt ferdig med. 

 
Jon Bråtveit 
Leiar for ressursgruppa «Prosjekt Prestavikjo – eit nærmiljøanlegg for alle!» 
25.01.2024. 

 
 

Forslag til vedtak:  Idrettslaget og undergruppene sine årsmeldingar er godkjent utan kommentar.  

SAK 9:  GODKJENNING AV IDRETTSLAGETS SIN REVIDERTE 

ÅRSREKNESKAP 
 

Forslag til vedtak:  Den framlagte årsrekneskapen for rekneskapsperioden  01.01.2023 – 31.12.2023 

med uttale frå revisor er godkjent utan merknad.   

 

Resultatet for 2023 syner eit overskot på NOK 229.972,-  

Laget sin eigenkapital er på NOK 1.961.169,- 

 
 

 

SAK 10:  FASTSETJING AV MEDLEMSKONTINGENT  

 
Satsane for medlemskontingenten i Suldal idrettslag er: 

 

o Born kr 300,-   

o Vaksne kr 350,-   

o Familie kr 700,-   

 

Samanlikna med andre idrettslag av same storleik og aktivitetsnivå har Suldal idrettslag låg 

medlemskontingent. Årsmøtet ønskjer at medlemskontingenten skal vera låg. 

 

Ungdomar inngår i familiemedlemskap til og med det året ein fyller 17 år.  

 

Fakturering av medlemskontingenten kan forenklast i KlubbAdmin dersom alle medlemmer som er 

registrert i MinIdrett i relasjon med to personar blir definert som «familie».  

 

Forslag til vedtak: Satsane for medlemskontingenten blir uendra.  

 

 

 

 

SAK 11:  GODKJENNING AV IDRETTSLAGET SITT BUDSJETT 

 
Forslag til vedtak:  Budsjett for 2024 er godkjent utan kommentar.   

 

 

 

SAK 12:  GODKJENNING AV REISEREGULATIVET 

 

REGLAR FOR REISEGODTGJERING I SULDAL IDRETTSLAG 

1. Suldal Idrettslag yt godtgjersle til medlemmer når dei deltek på stemne utanfor kommunen.  

Godtgjering for bruk av skyssmiddel innan kommunen vert ikkje dekka med unntak av naudsynt 

rutebåt / ferje. 

2. Reisa skal skje på billigaste måte.  Suldal Idrettslag har ingen ting imot at det vert nytta dyrare 

reisemåte dersom den/dei reisande sjølv dekkjer ekstrautgiftene. 

3. Reiserekning skal leverast gruppeleiar for attestering og utbetaling snarast etter at reisa er avslutta 

4. Laget dekkjer reise og overnatting for utsendingar til ting og liknande. 

5. Gruppeleiar peiker ut reiseleiar.  Reiseleiar for born skal ikkje betala eigenandel 

6. Det vert utbetalt ei kilometergodtgjersle tilsvarande 50% av Statens satsar for kilometergodtgjersle 

og tilleggssats for passasjer.  

7. Innan kommunen betalar kvar passasjer kr. 20,- til bileigaren. 

8. Suldal idrettslag yt godtgjersle mot framvising av kvittering for overnatting på inntil 750 kroner 

pr. døgn.  

9. For reiser der forventa totalkostnad vert over 5.000 kroner skal reisa godkjennast i førekant – jfr. 

punkt 12. 

10. For reiser utanfor kommunen skal det betalast eigenandel. 

11. Gruppeleierane er ansvarlege for at alle som representerer Suldal Idrettslag har betalt 

medlemskontingent. 

12. Etter særskild førehandssøknad kan Suldal Idrettslag yte godtgjersle utover dei satsane som er 

fastsett i reiseregulativet i forbindelse med kurs, konferansar, større idrettsarrangement og 

liknande. Søknad skal handsamast av det respektive gruppestyre eller hovudstyre. 

13. Reiseregulativet skal godkjennast årleg av årsmøtet. 

 

 Forslag til vedtak:  Årsmøtet godkjenner styrets forslag til uendra reiseregulativ. 

SAK 13:  BEHANDLA IDRETTSLAGETS ORGANISASJONSPLAN  

 

ORGANISASJONSPLAN 

FOR 

SULDAL IL 

Grunnlagsopplysningar for Suldal IL 

 

Namn: Suldal Idrettslag 

Skipa: 21.02.1946 

Idrett: Fleiridrettslag 

Postadresse: 4237 Suldalsosen 

E-postadresse: leiar@suldal-il.no 

Rekningar: E-post: kasserar@suldal-il.no 

Bankkonto: 3633 65 51255 

Banksamband: Sparebanken Vest 

Internettadresse: www.suldal-il.no 

Organisasjonsnummer i Brønnøysundregisteret: 983958605 

Anleggsadresse: Prestavikjo 

Telefon: 930 93 110 

Registrert tilknyting til Rogaland idrettskrets 

Registrert tilknyting til Suldal idrettsråd 

Registrert tilknyting til Rogaland fotballkrets, Agder og Rogaland skikrets 

Klubbnummer i NIF sitt medlemsregister: KL11340003 

Årsmøtemånad: Mars 

 

FØREMÅL 

Suldal IL skal være ein open og demokratisk organisasjon der føremålet er å driva idrett organisert i 

Norges idrettsforbund og olympiske og paralympiske komité (NIF). 

 

Arbeidet skal vera prega av friviljug innsats, demokrati, lojalitet og likeverd. Alle idrettslege 

aktivitetar skal byggja på grunnverdiar som idrettsglede, fellesskap, helse og ærlegdom. 

 

Idrettslaget er sjølveigande og frittståande med kun personlege medlemmer. 

 

ORGANISASJON 

 

 
 

Lovnorma vedtatt av årsmøte er overordna norm for organisering og drift av laget.  

Suldal IL har eit hovudstyre med 5 medlemmer og 1 varamedlem. Styremedlemmer, leiar, nestleiar og 

varamedlem blir valt på årsmøte. Elles kan styret konstituera seg sjølv (skrivar, kasserar m.m.), jmf 

lovnorma.   

 

 

Årsmøtet 
 

Fotballgrupp
a 

Skigruppa 
 

Økonomigrupp
a 

Hovudstyret 
 

Valnemd 
 

Trimgrupp
a 

Prosjekt -Prestavikjo 

mailto:leiar@suldal-il.no
mailto:kasserar@suldal-il.no
http://www.suldal-il.no/

VAL 
Undergruppene sender forslag på nye kandidatar til si undergruppe til valkomiteen i god tid før 

årsmøte. Valkomiteen samlar inn og lagar forslag til val til årsmøte. Årsmøte skal vedta valet og alle 

verv inkludert medlemmer i undergruppene.  

 

Valkomiteen skal veljast av årsmøte på fritt grunnlag etter innstilling frå styret (Lovnorm §15.10.f). 

 

Undergruppene konstituerer seg sjølv (vel leiar m.m.).  

 

 

STYREMØTA 
Leiar i dei 5 undergruppene møter på styremøta til Suldal IL. Styremøta har sak med orientering frå 

undergruppene, slik får styret orientering frå leiarane i undergruppene direkte.  

Innkalling til styremøte skjer ved bruk av e-post (leiar kallar inn). Styrereferata blir sendt pr e-post og 

heimesida (skrivar sender ut). Det blir halde 3-5 styremøte per år. I tillegg tar ein enkeltsaker via e-

post/telefon utanom møta ved behov.  

 

 

BUDSJETT – REKNESKAP  
Budsjett vedteke av årsmøtet er forpliktande for drifta av heile laget. Gruppene skal halda seg til sine 

godkjente budsjett.  

Det skal leggast fram rekneskap for styret. I samband med dette skal gruppene vurdere/kommentera 

den økonomiske situasjonen sin.  

 

Årsmøte i Suldal IL har vedtatt at kasserar kan disponera lagets bankkontoar og nettbank aleine. Leiar 

skal ha innsyn i lagets bankkontoar og nettbank.  

 
 

 

Forslag til vedtak:  Framlagd organisasjonsplan er godkjent. 

 

 

 

SAK 14:  VAL 

 
Verv som er på val framgår av innstilling frå valnemd nedanfor.  

Rolla som leiar og nestleiar i hovudstyret er på val kvart år.  

 

 

 
Forslag til vedtak: Valnemnda sine forslag vart samrøystes vedteke av årsmøtet.  

 
  

 

 

Suldalsosen, 18.03.2024 
 


